France di campile

0 France lu to fucile
Guarda che s’arruchjinisce
U piu bonu di Campile

Cusi n’'un deve finisce
N'’ha cullate tante piume
Di punta e sopr’a to mira
Chi di lu monte a lu fiume
S’amenta a catella sbirra..

France di Campile
Oghje hé un omu stancu
Caccie ne sa mille

Ma ne parla mancu

Di vere si privu

Di tene un fucile
Campa mezu vivu

France di Campile

U ghjornu di 1’appertura

Festa di ogni cacciadore

Di core piu che sicura

Va appressu a un cane chi corre
E lu soiu negru e biancu
Orgogliu di lu rughjone

Fin'a lestu e mai stancu

Chi ferma cum’e un pintonu..

France di Campile
Oghje hé un omu stancu
Caccie ne sa mille

Ma un ne parla mancu
Di vere si privu

Di tene un fucile
Campa mezu vivu

France di Campile..

N'un si piglia per a male

Di tasta u primu cignale

E cum’e quellu chi dice

Mi piace piu a pernice

Lu parla si sta manera

He sempre in tempu di caccia
A minima cartucciera

U face cambia di faccia

France di Campile
Oghje hé un omu stancu
Caccie ne sa mille

Ma un ne parla mancu
Di vere si privu

Di tene un fucile
France di Campile..



